
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তৃতীয় পরিচ্ছেদ
৭১


অধিবাসীরা টাকাগুলা লুঠ করিয়া মিঃ পিয়ারসনকে বাঁধিয়া লইয়া গিয়াছে, এবং সাল্ভেরিটার পাহাড়ে কোথাও বন্দী করিয়া রাখিয়াছে। হয় ত ইহা সত্য, কিন্তু মিঃ পিয়ারসনের কোনও শত্রুদল যে এই কার্য্য করে নাই, তাহাই বা কে বলিবে? এই দুইটি অনুমানের কোনও একটি সত্য হইতে পারে।

 “যদি শেষোক্ত অনুমান সত্য হয়, তাহা হইলে স্থানীয় জেলেটা পোর্টো কষ্টার ১৫ মাইল দূরে সমুদ্র-বক্ষে যে জাহাজখানা দেখিয়াছিল, সেই জাহাজখানি কোন্ দেশের জাহাজ, কোন্ দিকে তাহা গিয়াছে, তাহার সন্ধান লওয়ার আবশ্যক। সংবাদপত্রে জাহাজ সমুহের অবস্থানের যে তালিকা প্রকাশিত হয়, আমি সেই তালিকা খুঁজিয়া দেখিয়াছি; জানিতে পারিয়াছি, সেই সময় পাঁচ দিনের মধ্যে কোনও জাহাজ সাল্ভেরিটার কোনও বন্দর ত্যাগ করে নাই।

 “এই উভয় প্রকার অনুমান ভিন্ন আরও একটি অনুমান অসঙ্গত মনে হয় না, হয় ত প্রেসিডেণ্ট পিয়ারসনই অপরাধী; টাকাগুলি, লইয়া তিনি কৌশলে চম্পট দিয়াছেন। এই অনুমান সত্য হইলে অন্য দুইটি অনুমান মিথ্যা, সন্দেহ নাই। কিন্তু অবস্থা বিবেচনায় প্রেসিডেণ্ট পিয়ারসনকে আমি অপরাধী মনে করিতে পারিতেছি না।

 “সাল্ভেরিটায় উপস্থিত হইয়া তোমাকে যাহা যাহা করিতে হইবে সক্ষেপে তাহা বলিলাম;—সমুদ্রতীরে গিয়া জেলে যে জাহাজখানি ঘটনার দিন শেষ-রাত্রে দেখিতে পাইয়াছিল, তাহার সন্ধান লইবার জন্য যথাসাধ্য চেষ্টা করিবে।

 স্মিথ বলিল, “আপনার আদেশ সাধ্যানুসারে পালন করিব, কিন্তু আপনি এখন কি করবেন? আপনি কি এই তদন্তে হস্তক্ষেপ করিবেন না?”










[image: ]

[image: ]

'https://bn.wikisource.org/w/index.php?title=পাতা:রূপসী_বোম্বেটে_-_দীনেন্দ্রকুমার_রায়.pdf/৭৯&oldid=1737294' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৫:৩৬টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

